
〈鵠至。兩手欲救驚頭然。書空且復罷咄咄。屢舞豈睱陪仙仙。兩年罷詩止酒故云。功名況乃身外事。我馬硉兀日回鞭。解頤果值得水井。謂詩傳。鑒〉

〈古亦會朝宗川。謂綱目。兩公知我不罪我。便可築室分林泉。十年燈下一夜語。閑日共賦春容篇。吕居仁集雜詩烹葵去王畿。剥棗在海角。𡻕序〉

〈匆已周。月亦頻告朔。向來手中扇。今此已倦捉。尚嫌簿領繁。不厭朋友數。塵埃向奔走。文字費彫琢。途人有前知。子乃獨未覺。出門見大路夫子焉〉

〈不學。　結髮在簡編。俗事方剌促。徃來三十年。未見可栖宿。㣲官不能去。尚恐遭逼逐。𡚖樓則在念。所望一枝足頻蒙故人娱。豈有鄰可卜。出門雖〉

〈無車。徑自騎黄鵠。重尋置錐地。青燈一盂粥。飢蚊青而化。怒目虬兩鬚黄昏於我遇。且復少踟蹰。肌膚恣啖齧。熟視不可敺。中宵盛徒黨。意氣若〉

〈有餘。傷哉陷阱虎。有時被囚拘。求食至摇尾。曾此蚊不如。雲龍困螻蟻。此語不可誣。　京師新鄭與諸晁兄弟徃還。前後數詩。夜雨不嫌乆。凛然〉

〈天欲秋。客燈吹屢㓕。細雨落還休。未許金張并。虛爲鄠杜遊。江湖少𡚖夢。知爲故人留。　我髮白已短。公愁安得長牆根春薺老。瓶水臘梅香。侍立〉

〈無天女。相隨有漫郎。平生湖海。興今夜宿連床。　髮短各已白。眼昏誰復明。殘春斷花栁。晚日閉柴荊。潦倒書常廢。驅馳夣或驚。尚於團聚樂。雖老〉

〈未忘情。　令弟窮顔蠋書生老仲舒。相招得共䖏。何徃更安居。𡻕月塵埃外。桑麻雨露餘。送行無别物。圮上一編書。苦語相㽞極。虛床會宿頻。山〉

〈東今出相。海内不無人。婦女能尊客。兒童不厭貧。長途有如遇。今日倍情親。　無題　德盛不狎侮。玄談多類俳。居然少壯語。無乃近齊諧。恨此逹〉

〈者趣猶乖壯士懷。故當先復禮。方得盡梯階。　聖學邈難繼。斯文當望誰。還能養志氣。且務攝威儀。曾子但三省。子長徒愛奇。從來要公䖏。本不在〉

〈多知。　心廣體故胖。意肅氣自屏。頽然萬物表。樂此一室静。念君乆安坐。轉覺此味勝。踈籬過野馬。破牗行日景但令此意真。不必費譏評。想當溪〉

〈山横。更有松竹映。隱几得晝眠。此固可補病。　我病無能到䖏窮。子才安得尚漂蓬。如何共飲重陽酒。相對無聊似乃翁。　重陽共采東籬菊却似〉

〈乃翁年。少時。顧我無能甘老病。相尋唯有向來詩。　聞鍾即起待天明。客舍無聊坐五更。何日長風破巨浪。看渠萬里出門行。　平生隨我飯脫粟。〉

〈静夜不眠尋細書。可見烏衣諸子弟。從來志業不如渠。　學詩漸老轉銷聲。末路蒙公此日情尚有文章能起疾。豈惟田里解蚩甿。近郊秔稻成秋〉


〈熟。遶郭溪山入晚晴。剩繞長廊和新句。不知庭下薄寒生。　一任衡門可雀羅。時容歌枕聽懸河因君小試屠龍手。要與午牎降睡魔。　衾椆尚汵〉

